AKTA

ELANKIDETZA - LANKIDETZARAKO ETA ELKARTASUNERAKO EUSKAL
AGENTZIA

KONTSEILU ERREKTOREA

Ander Caballerok eta Javier Cortések saioa hasi dute, 2026ko uztailaren 3an, 09:30ean,
eta bertaratuei agertu izana eskertu diete.

Bertaratuak

Presidentea:
Ander Caballero, Kanpo Harremanen eta Euskadi Globalaren idazkari nagusia. (on line)

Batzordekideak:

Ivan Bolinaga, Ogasun eta Finantza Saileko Programa eta Azterlanetako aholkularia,
José Enrique Corchon ordezkatuz (on line)

Nerea Uriarte, Lankidetzarako eta Elkartasunerako Euskal Kontseiluko ordezkaria (on
line)

Mary Tere Guzman-, Euskadiko GGKE-en Koordinakundearen ordezkaria (on line)
Elsa Fuente- Lankidetzarako eta Elkartasunerako Euskal Kontseiluko ordezkaria (on
line)

Raul Pérez, Elikadura eta Landa Garapeneko sailburuordea.

Idazkaria:
Javier Cortés, elLankidetzako zuzendaria eta Kontseilu Errektoreko idazkaria. (aurrez
aurre)

Era berean, landu beharreko gaiei laguntza emateko, honako hauek bertaratu dira:
Juan Mogena, eLankidetzako arlo juridikoaren arduraduna.

Irantzu Ortega, eLankidetzako Koordinazio Estrategikoko arduraduna.

Iker del Rio Lahidalga, eLankidetzako Koordinazio Teknikoko Zerbitzuko arduraduna.
Pilar Diez, eLankidetzako Koordinazio Teknikoko Zerbitzuko Lankidetza teknikaria.

Gai-zerrenda
Ander Caballerok gai-zerrendaren aurkezpena egin du. Lehenengo gaia jorratu da.

1.- 2026ko maiatzaren 14an egindako azken saioko akta irakurri eta onartzea.
Aho batez onartu da aurreko bilkurako akta.
2.- 2026ko zuzeneko dirulaguntzen proposamenak onartzea

Javier Cortések onartzeko proposatzen diren zuzeneko dirulaguntzen proposamenak
aurkeztu ditu:

e 85.164,94 euroko zuzeneko dirulaguntza ematea FONDATION DEFENSEURS
D’AFRIQUE (FDDA) erakundeari, Gansou andreak, Nazioarteko Zigor Auzitegiko
(ICC/CPI) epaileak, sortutako erakundeari. Dirulaguntza honen xedea da
Afrikako giza eskubideen egoera hobetzen laguntzea, giza eskubideen
defendatzaileen gaitasunak indartzera bideratutako proiektu baten bidez.

e 150.000 euroko zuzeneko dirulaguntza ematea PHARE TERRITORIOS
GLOBALES erakundeari, bakerako eta indarkeriarik ezaren aldeko hiri- eta



lurralde-agendaren proiektua garatzeko: «Bakerako lurralde-agenda baterako
ikaskuntzak eskalatzea».

Aho batez onartu da.

3.- eLankidetzako Enplegu Publikoaren hautaketa-prozesua: deitu beharreko
lanpostu eta plazen proposamena onartzea.

Javier Cortések elankidetzan aldi baterako lanean ari diren pertsonen egoera
egonkortzeko eta finkatzeko asmoa azaldu du. Azpimarratu du behin-behinekotasun
tasa handia dela, eta beharrezkoa dela Europako eta Euskadiko arau-esparrua
betetzea.

Hautaketa-prozesuak hutsik dauden lanpostu guztiak hartuko ditu eraginpean,
eLankidetzara itzultzeko eskubidea duten pertsonentzat gorde beharreko hiru plazak
izan ezik. Zehazki, honako plaza hauek deituko dira: Administrari Orokorreko 7 plaza,
Administrari Informatikoko plaza 1, Lankidetza Teknikariko 9 plaza eta Komunikazio
Teknikariko plaza 1.

Hautaketa-prozesu honetarako, dagokionean, oinarriak aurkeztuko dira. Horren ondorio
nagusia izango da behin-behinekotasunaren epea etetea. Prozesu honen bidez, lan-
poltsa berriak ere eratuko dira.

Elsa Fuentek hitza hartu du, Agentziako taldea aldatzeko aukeraz galdetzeko, deituko
den teknikarien plaza-kopurua oso altua iruditzen baitzaio. Javier Cortések azaldu du
deituko diren plaza bakarrak bitarteko langileek betetzen dituztenak direla, aplikatu
beharreko araudiak ezartzen duen bezala. Pertsona horiek hautaketa-prozesuan parte
hartu beharko dute.

Bertaratutako guztiek adierazi dute ados daudela behin-behinekotasun-tasa murrizteko
hautaketa-prozesuak administrazioak bete beharreko eskakizunak direla ulertzean.
Nerea Uriartek hautaketa-prozesuaren hasierari buruz galdetu du, eta Javier Cortések
jakinarazi dio aurreikuspena dela prozesua uda ondoren hastea eta, nolanahi ere, urtea
amaitu aurretik.

Lehendakariaren proposamenez, Kontseiluak aho batez onartu du hautaketa-prozesua.
4.- Ekintza Humanitarioko proiektuen deialdiaren ebazpenari buruzko informazioa

Ander Caballerok gai-zerrendako laugarren puntua aurkeztu du, Venezuelan berriki
gertatutako hondamendi naturalari erreferentzia eginez; izan ere, Euskadik betidanik
izan ditu lotura estuak herrialde horrekin. Desagertutako 50.000 pertsonatik gora eta,
une honetan, 2.200 hildako baino gehiago izateak hunkitu egin du nazioarteko iritzi
publikoa.

Eusko Jaurlaritzaren jarduna Gobernantza Saila koordinatzen ari da, Maria Ubarretxena
sailburua buru dela. Une honetan, informazioa euskal diasporaren bidez eta Rafa Kutz,
Eusko Jaurlaritzak Kolonbian duen ordezkariaren bidez jasotzen ari da.

Venezuelari emango zaion laguntzari dagokionez, Kontseiluko lehendakariak adierazi
du janaria edo arropa bezalako baliabide materialak bidaltzea kalterako izan daitekeela
eta kaosa areagotu dezakeela, lehentasuna bizitzak salbatzea denean. Suhiltzaileak eta
Osakidetza langileak bidaltzera bideratuta daude, eta gainerako erakundeek laguntza
ekonomikoaren bidez lagunduko dute.

Puntu horri dagokionez, Javier Cortések gaineratu du eLankidetzaren helburua tokiko
erakundeak indartzea dela, baina larrialdi-egoeretan ekarpenak egiten direla funts
globaletara. Horren adibide dira 100.000 euroko izendun dirulaguntza Larrialdietarako
Ekintzarako Funts Zentralari (CERF) eta, halaber, OCHAk kudeatzen duen
Venezuelarako Funtsera beste 100.000 euroko aparteko ekarpen bat egiteko aukera
aztertzen ari dira.



Era berean, AECIDen START programa aktibatu dela aipatu du, eta bertara
Osakidetzako bi profesional batu direla. Halaber, Euskal Etxeen sarea eta Kanarietako
Etxeen sarea ere aktibatu dira, presentzia handia baitute eremu horretan.

Venezuelari buruzko azalpena amaitzeko, Ander Caballerok adierazi du garrantzitsua
dela, halaber, Euskadin bizi den Venezuelako komunitatearekin harremanetan egotea,
herrialdeko egoerari buruzko informazio eguneratua eskuratzeko, Ongizate Sailak
ematen dituen gainerako laguntzez gain.

Ekintza Humanitarioko proiektuen deialdiari dagokionez, Pilar Diezek hitza hartu du eta
honako informazio hau eman du:

e Laguntzen deialdia elLankidetzako zuzendariaren 2026ko martxoaren 9ko
Ebazpenaren bidez onartu zen, eta 2026ko maiatzaren 30eko EHAAN argitaratu
zen, 2.300.000 euroko zuzkidurarekin.

e Orain arte esleitutako zuzkidura 2.179.308,00 eurokoa da.

e 2026ko martxoaren 31tik aurrera, 28 eskaera aurkeztu dira; horietatik 11 diruz
lagundu dira, 50 puntu baino gehiago lortu dituztelako, eta 2 eskaera baztertu
dira, 50 puntu baino gutxiago lortu dituztelako.

e Afrikarako erreserba honela bete da:

— - Kongoko Errepublika Demokratikoa: 2 proiektu
— - Uganda: 1 proiektu

— - Etiopia 1 proiektu

— - Sahara: 1 proiektu

— - Hegoaldeko Sudan: 1 proiektu

o Ekialde Ertainean bi proiektu gauzatu dira Libanon eta bat Palestinan (Gazako
zerrenda).

o Latinoamerikan, Mexikon proiektu bat eta Venezuelan beste bat gauzatu dira
(Kolonbiarekiko mugan dauden errefuxiatuak).

Uganda, Sahara, Hego Sudan eta Venezuelaren kasuetan, EBren 2026ko krisi ahaztuen
egoerari egiten zaio erreferentzia; hau da, krisi larri eta luzatuak, nazioarteko laguntza
humanitario nahikorik jasotzen ez dutenak edo haien konponbiderako konpromiso
politikorik ez dagoen egoerak. Lehen kontzesio horretako funtsen % 36,68 ahaztutako
krisietara bideratuko dira.

Azkenik, 120.692 euroko soberakina dagoela nabarmendu du, eta beste deialdi
batzuetako soberakinen zain daudela. Horri esker, beste proiektu bat gehiago onartu
ahal izango da.

5.- Eskariak eta galderak
Ez daude.

Eztabaidatzeko gai gehiagorik gabe, Ander Caballerok amaitutzat eman du saioa, eta
bertaratu izana eskertzen dizue, 10:30ean.

Sinatuta.: Ander Caballero Sinatuta: Javier Cortés
Presidentea Idazkaria



